
Inatsisartut suleriaasianni § 37 naapertorlugu Naalakkersuisunut 
imaattunik apeqquteqarpunga. 
  
Apeqqut: 
 
KNR inuiaqatigiinnit aningaasalersorneqartoq kiffartuussisussaasorlu ilinniartoqarfinnik 
kiffartuussinermini akigitittagaat suut tunngavigalugit annertussusaat aalingerneqartarpat? 
 
Naalakkersuisut KNR-ip akigititaasa annertussusaat allanngortinniarlugit 
sulissuteqarniarpat? 
(Inatsisartuni ilaasortaq Steen Lynge, Atassut) 
 
 
Tunngavilersuut 
KNR innuttaasunik kiffartuussisuuvoq radioqarfiullunilu tv-qarfiusoq pisortanit 
aningaasalersorneqartoq. KNR qaammarsaanermini radio aammalu tv aqqutigalugu 
aallakaatitsisarpoq. Ilinniartoqarfiit ilinniartitsinermut atatillugu KNR-mi aallakaatitat ilaatigut 
atortarpaat. Tamannalu KNR-ip aammalu ilinniartaanermik susassaqartut akornanni 
isumaqatigiinnikkut aaqqinneqarsimavoq. Taamaalilluni KNR aallakaatitat ilaatigut DVD atorlugu 
assilinerisigut susassaqartumut nassiussisarluni. Taamatullu kiffartuussineq KNR-ip 500 
koruuneqartittarpaa. Sanilliullugu oqaatigineqarsinnaavoq nunatsinni ilinniartitaanermik 
susassaqartut  aamma Danmark-imilu sussaqqartut akornanni assingusumik 
isumaqatigiissuteqartoqarmat. Taamatullu Danmarik-imiit kiffartuunneqarneq taamaallaat 25 
koruuneqartinneqartarluni. Tamaammat KNR-ip ilinniartoqarfinnut akigitittagai  Danmark-imit 
kiffartuussinermit sanilliukkaanni qaffasippallaarnerat oqaatigineqarsinnaalluni.  
 


